
INFORMACIJA O 109. GENERALNOJ SKUPŠTINI EOQ I 

51. KONGRESA EOQ ODRŽANIH 20. MAJA I 22-23. MAJA U PRAGU 

109. GENERALNA SKUPŠTINA EOQ

Na Skupštini održanoj 20. maja od 9,00 – 18,00 sati, učetvovali su predstavnici 34 evropskih država, kao i predstavnici Japana i SAD. Odsutni su bili predstavnici Srbije, Belorusije, Irske, Grčke, Švedske i Bugarske. 

Skupština je bila podijeljena u dva dijela. Prvi dio (9,00-12,30) bio je tematski, odnosno bile su tri prezentacije na temu: Šta se dešava u svijetu i koje su lekcije za EOQ i za vaše organizacije?   

Prva prezentacija – Jedan primjer virtualne mreže rada na Transformaciji i inovaciji – bila je od Stephena Hacker-a (The Performance Centre, USA). Druga – Razvoj kvaliteta u Indiji – prezentirao je japanski ekpert Shoji Shiba, a treća – Evolucija Menadžera kvaliteta – Estelle Clark, Evropski lider kvaliteta za 2007. godinu, iz Finske.

Nakon veoma interesantnih prezentacija, svi učesnici Skupštine podjeljeni su u tri grupe (po sopstvenom izboru) i, pod vođstvom nosioca prezentacije, tražili su odgovor na dva postavljena pitanja:

1. Šta to znači za vašu organizaciju?

2. Šta to znači za EOQ?

Glavne teme rasprave na drugom dijelu Skupštine (14,00-18,00) bile su:

1. 51. Kongres EOQ 

2. Novosti od EOQ članova i partnera 

3. Strategija EOQ 

4. Finansije

5. Aktivnosti EOQ

6. Izvještaj o pripremi 52. Kongresa EOQ u Beču

7. Informacija o 53. Kongresu EOQ u Dubrovniku

8. Prijem novih članova (Kazakstan)

51. KONGRES EOQ

51. Kongrea EOQ održan je od 22-23. maja, a tema kongresa bila je: "Konkurentnost kroz izvrsnost – izazov za Evropu".  Na Kongresu je bilo prisutno oko 450 ljudi iz 56 zemalja iz svih krajeva svijeta. Pored plenarnih sjednica na otvaranju i zatvaranju Kongresa, radilo se i u nekoliko paralelnih sekcija:

· Produktivnost i konkurentnost

· Novi Menadžment sistemi usmjereni ka performansama i inovacijama 

· Automobilska industrija – put ka izvrsnosti

· Kvalitet i sigurnost u lancu ishrane

· Telekomunikacije i Informatičke tehnologije – Izazov za buduće društvo

· Kvalitet u zdravstvu i farmaciji

· Održivi razvoj proizvodnje

· Kvalitet u edukaciji

· Upravljanje projektima

· Javni sektor i iskustva CAF modela

· Kredibilitet menadžment sistema za certifikaciju i Kvalitet u procesu akreditacije

· IQA Forum o sistemskom pristupu  i inovacije u kvalitetu za 21. vijek

Ja sam učestvovao u radu sljedećih dviju sekcija: 

· Automobilska industrija – put ka izvrsnosti

· Kvalitet u edukaciji

Tokom boravka uspostavio sam dosta kontakata sa predstavnicima više zemalja. Međutim, od posebnog je značaja istači činjenicu da su rukovodeći ljudi EOQ (Predsjednik i Generalni sekretar EOQ) upoznati sa našim aktivnostima, te načelno prihvatili poziv za učešće na narednoj Konferenciji kvaliteta BiH u Tešnju (15-17. novembra). Interesovanje za Konferenciju pokazali su i predstavnici Slovenije, Hrvatske i Srbije. 

U razgovoru sa Generalnim sekretarom postigli smo preliminarnu saglasnost da AQBiH bude primljena u punopravno članstvo EOQ na narednoj sjednici Skupštine, koja će se održati početkom decembra u Beču.

Značajna je informacija da će se 7. Internacionalna Konferencija zemalja Centralne i Istočne Evrope, sa temom: "Državni programi kvaliteta i Državne nagrade kvaliteta – Put ka boljem životu" ove godine održati od 5-8. decembra u Iasi, Rumunija. Teme su interesantne, poziv za radove (abstrakte) ostaje otvoren do 15.07.2007., a za kompletne referate do 15.10.2007. 

Mičo Jančev,

Predstavnik AQBiH u EOQ

